
POZIV MEDIJIMA
Direktor Instituta Londonske škole za ekonomiju će u Sarajevu govoriti o viđenju krizom pogođene Evrope i potpisati sporazum sa RCC-om  

SARAJEVO, 8. decembar 2011. godine – Uticaj trenutne krize u evrozoni na viđenje „Evrope“ biće tema predavanja koje će profesor Kevin Federston (Kevin Featherstone), direktor Evropskog instituta Londonske škole za ekonomiju i političke nauke (LES), održati sutra na Ekonomskom fakultetu (EFSA) u Sarajevu. 
Predavanje pod nazivom „Slike, značenja i zakonitost: Da li se evropska priča mijenja?“ zajednički organizuju Sekretarijat Savjeta za regionalnu saradnju (RCC), Ekonomski fakultet u Sarajevu i Odjeljenje za istraživanja o jugoistočnoj Evropi Londonske škole za ekonomiju i političke nauke (LSEE).
Učesnike će na početku pozdraviti Hido Biščević, generalni sekretar Savjeta, i prof. dr. Željko Trivun, dekan Ekonomskog fakulteta. 
Profesor Federston će analizirati koliko trenutna kriza mijenja evropsku priču, s obzirom da je ideja o evropskoj integraciji rođena kao rješenje problema sukoba, ponovne izgradnje i ekonomske modernizacije. 
Na predavanju će se okupiti predstavnici institucija vlasti, javni zvaničnici, predstavnici poslovne i diplomatske, kao i akademske zajednice, civilnog društva i drugi, a samo predavanje će biti otvoreno za diskusiju. 

Generalni sekretar Biščević i profesor Federston će prije predavanja potpisati Memorandum o razumijevanju o saradnji Sekretarijata Savjeta za regionalnu saradnju i Odjeljenja za istraživanja o jugoistočnoj Evropi Londonske škole za ekonomiju i političke nauke u oblasti socijalne kohezije.
Sporazumom će se poboljšati saradnja, obezbijediti strukturisana razmjena znanja i pojačati vidljivost pitanja uravnoteženog socijalnog razvoja među ključnim regionalnim akterima. 

Pozivamo novinare da prisustvuju predavanju u petak, 9. decembra 2011. godine, sa početkom u 10:30 časova, u amfiteatru „Zvečevo“ Ekonomskog fakulteta Univerziteta u Sarajevu, Trg oslobođenja–Alija Izetbegović 1, 71000 Sarajevo, Bosna i Hercegovina. 
_________________________

Kao nasljednik Pakta stabilnosti za jugoistočnu Evropu, Savjet za regionalnu saradnju (RCC) pomaže regionalnu saradnju i podržava evropske i evro-atlantske integracije u jugoistočnoj Evropi. Savjet je svom radu usredsređen na privredni i društveni razvoj, infrastrukturu i energetiku, pravosuđe i unutrašnje poslove, bezbjednosnu saradnju, izgradnju ljudskih potencijala, parlamentarnu saradnju i razvoj medija. Sjedište RCC-a je u Sarajevu, Bosna i Hercegovina, a njegovo članstvo broji 46 zemalja, organizacija i međunarodnih finansijskih institucija.
______________________________________________________________________________________

Za više informacija obratite se Dinki Živalj, portparolu Savjeta za regionalnu saradnju, tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

